
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 23-Ի N287-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
ՀՀ կառավարության 2017 թվականի մարտի 23-ի «Գույք նվիրաբերելու մասին» N287-Ա որոշման համաձայն «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված՝ Հայաստանի Հանրապետության սեփականությունը հանդիսացող՝ Հայաստանի Հանրապետության Վայոց ձորի մարզի Շատինի համայնքի 4-րդ փողոց, 2-րդ փակուղի, 1 շենք հասցեում գտնվող՝ 4 123 240 դրամ գնահատված արժեքով, 323.2 քառ. մետր մակերեսով նախկին հիվանդանոցի շենքն ու 17.5 քառ. մետր մակերեսով կիսակառույց շինությունը և դրանց զբաղեցրած, օգտագործման ու սպասարկման համար անհրաժեշտ 0.292 հեկտար մակերեսով հողամասը  նվիրաբերվել  է Հայաստանի Հանրապետության Վայոց ձորի մարզի Շատինի համայնքին՝ բացառապես որպես մանկապարտեզ օգտագործելու պայմանով:
ՀՀ կառավարության առընթեր պետական գույքի կառավարման վարչության (իրավահաջորդ՝ Պետական գույքի կառավարման կոմիտե) (այսուհետ՝ Կոմիտե) և ՀՀ Վայոց  ձորի մարզի Շատին համայնքի ղեկավարի  միջև 12.04.2017թ. կնքվել է նվիրաբերության թիվ  ՆԲ-01 պայմանագիրը՝ (այսուհետ՝ Պայմանագիր) ՀՀ Վայոց ձորի մարզի Շատին համայնքի 4-րդ փողոց, 2-րդ փակուղի, թիվ 1 հասցեում գտնվող շենքը նվիրաբերել  Հայաստանի Հանրապետության Վայոց ձորի մարզի Շատինի համայնքին՝ բացառապես որպես մանկապարտեզ օգտագործելու պայմանով։
[bookmark: _GoBack]Հաշվի առնելով, որ Համայնքի կողմից մինչ օրս չեն իրականացվել  Պայմանագրով ստանձնած պարտավորությունները՝ անհրաժեշտություն է առաջացել  ՀՀ կառավարության որոշման նախագծով ուժը կորցրած ճանաչել Հայաստանի Հանրապետության կառավարության 2017 թվականի մարտի 23-ի N287-Ա որոշումը։
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
«Հայաստանի Հանրապետության կառավարության 2017 թվականի մարտի 23-ի  N287-Ա որոշումն ուժը կորցրած մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

